titoria supdn un factor de calidade no ensino obrigatorio, considerandose como unha estratexia

que pretende actuar como guia e axuda ao alumnado, preferentemente, pero tamén as familias e
ao profesorado. E unha funcién que debe desenvolver calquera docente, con independencia de se é
designado como titor ou titora dun grupo de alumnos e alumnas.

Mais alé das tarefas de caracter administrativo ou de control que tefien que exercer os e as titoras nas
distintas etapas educativas, desexamos neste monografico da RGE centrarnos no caracter formativo
da actividade titorial, para o cal se precisa da sta planificacién e da implicacién de toda a comunidade
educativa, como dan conta as experiencias que se presentan.

Con este monografico preténdese mostrar unha escolla de propostas da actividade titorial que se esta
a realizar en educacién infantil, primaria e secundaria en distintos centros educativos galegos, das nu-
merosas que se poderian elixir; ademais de cofecer algunhas das dindmicas e metodoloxias que sus-
tentan a programacion titorial.

A revision da situacion actual da titorfa feita por Miguel A. Nogueira constata o seu importante pa-
pel para o bo funcionamento dos centros educativos, en particular, e do ensino, en xeral. E, ainda que
tamén se sinalan dificultades para a stia posta en préactica como a falta de formacién especifica ou a
complexidade das tarefas, grazas as iniciativas de caracter individual desenvolvidas, en moitas oca-
siéns, de forma voluntaria polo profesorado, xorden experiencias educativas enriquecedoras para o
alumnado e para a comunidade como as que compofien este n° 71 da RGE dedicado 4 titoria educa-
tiva.

Rufino Cano reflexiona sobre o compromiso do labor titorial coa educacién integral do alumnado e
presenta un grupo de técnicas grupais relevantes para a accion titorial, que facilitan o coflecemen-
to dos alumnos e das alumnas dende a dobre dimension, individual e grupal e, deseguido, recéllen-
se colaboraciéns sobre o traballo no que participa toda a comunidade educativa dun CEIP centrado
na educacién en valores, a convivencia e a inclusién; a colaboraciéon das familias a través das titorias na
realizacion dun proxecto de investigacion en educacion infantil; a integracién das tecnoloxias da co-
municacién e informacién na posta en marcha das acciéns titoriais; a axuda entre iguais como acompa-
fiamento para a cidadania dixital e na xestién dos conflitos derivados do emprego das tecnoloxias por
parte do alumnado; e a perspectiva institucional da titoria na Comunidad de Castilla y Ledn. Asinan es-
tas achegas M* Amparo Lopez; Beatriz Teixeira; José A. Sarmiento, Margarita Vazquez e Portal Chao;
Javier Garcia e Maria del Pilar Rodriguez; e Ménica Casado.






